
BAB 4 
KREATIVITI DAN INOVASI 

Wan Khairy Wan lbrahim, Mohd Rafi Yaacob & 

Dzulkifli Mukhtar 

4.0 PENGENALAN 

Isu kelestarian perniagaan usahawan masih lagi relevan menjadi 
fokus utama dalam usaha mengangkat peranan kaum bumiputera 
menjadi usahawan yang berdaya saing (Rafi, Hanifah & Mazlan, 
2012). Persoalan bagaimana usahawan lestari menterjemahkan 
kejayaan mereka dalam industri yang diusahakan menjadi isu 

penting untuk diteliti. Begitu juga aspek ilmu keusahawanan 

dan peribadi yang mana usahawan tidak berupaya menguasai 
dua elemen ini akan dilihat menjadi halangan kepada proses 
kelestarian (Mohd Fauzi, 1987; Rosli, 2014; Saad, Ghani & Ahmad, 

2014). Sememangnya, peribadi dan sikap usahawan dianggap 

sebagai cabaran untuk mencapai kejayaan dalam perniagaan 
(Shukor, 2006), tambahan pula kedua-dua elemen ini penting 

dalam memberi nilai tambah kepada perusahaan. Penyataan ini 

telah menarik perhatian Baron, Mueller dan Wolfe (2016), yang 

menyatakan bahawa seorang usahawan yang lestari dan berdaya 

saing harus mempunyai kreativiti dan inovasi yang lahir daripada 

efikasi kendiri yang disesuaikan dengan matlamat mereka 
dalam perniagaan. Ini menjadikan sikap usahawan dan efikasi 

kendiri menjadi isu utama yang turut mempengaruhi kelestarian 

perniagaan. 
Antara isu lain yang diketengahkan berkaitan dengan 

cabaran khusus usahawan yang terlibat dalam perusahaan EKS 

untuk berjaya dan mencapai kelestarian. Sememangnya, seorang 

usahawan boleh mencapai kejayaan dan seterusnya membentuk 

kelestarian perusahaan adalah melalui proses kreativiti dan 

inovasi yang berterusan. Hal ini hanya dicapai apabila seorang 
usahawan bersedia dan berjaya mengadaptasikan skil dan 

kemahiran perniagaan dengan persekitaran atau trend semasa 

